
ԱՄԵՆԱՅՆ ՀԱՅՈՑ ԿԱԹՈՂԻԿՈՍԸ ՀԱՆԴԻՊՈՒՄ ՈՒՆԵՑԱՎ 
ԵՐԵՒԱՆԻ ԽԱՉԱՏՈՒՐ ԱԲՈՎՅԱՆԻ ԱՆՎԱՆ ՀԱՅԿԱԿԱՆ 

ՊԵՏԱԿԱՆ ՄԱՆԿԱՎԱՐԺԱԿԱՆ ՀԱՄԱԼՍԱՐԱՆԻ 
ԴԱՍԱԽՈՍԱԿԱՆ ԿԱԶՄԻ ԵՒ ՈՒՍԱՆՈՂՈՒԹՅԱՆ ՀԵՏ

Մայիսի 7-ին Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն Հա յոց Կ ա ­

թողիկոսն այցելեց Երեւանի Խ. Աբովյանի անվան պետական մանկավարժական համալ­

սարան, ուր հանդիպում ունեցավ դասախոսական կազմի եւ ուսանողության հետ: Նորին 

Սրբությանն ուղեկցում էին Արարատյան Հայրապետական թեմի առաջնորդական փոխա­

նորդ Տ. Նավասարդ արքեպիսկոպոս Կճոյանը, Ե Պ Հ  աստվածաբանության ֆակուլտետի 

դեկան Տ. Անուշավան եպիսկոպոս ժամկոչյանը, Գեւորգյան հոգեւոր ճեմարանի տեսուչ Տ. 

Սահակ եպիսկոպոս Մաշալյանը եւ Մայր Աթոռի միաբաններ:

Մանկավարժական համալսարանի մուտքի մոտ Նորին Սրբությանը դիմավորեցին 

ռեկտոր Արտուշ Ղուկասյանը, դասախոսական կազմի անդամներ եւ ուսանողներ: Ռեկտո­

րի ուղեկցությամբ Վեհափառ Հայրապետը նախ ծանոթացավ համալսարանի սրահներում 

ներկայացված Հայաստանի պատմական ժառանգությունը պատկերող լուսանկարչական 

ցուցահանդեսին եւ ուսանողների գեղանկար աշխատանքներին: Այնուհետեւ համալսարա­

նի դահլիճում տեղի ունեցավ հանդիպում ուսանողության հետ:

Հանդիպումը բացվեց մանկավարժական համալսարանի ուսանողական խորհրդի նա­

խագահ Վոլոդյա Գասպարյանի խոսքով, ապա Նորին Սրբությանը ողջունեց համալսա­

րանի ռեկտոր Արտուշ Ղուկասյանը: Իր խոսքում նա կարեւորեց Եկեղեցու դերը եւ առաքե­

լությունը հոգեւոր-ազգային արժեքների պահպանման գործում, ինչպես նաեւ Հա յ Եկեղեցու 

ներկայիս գործունեությունը կրթադաստիարակչական ոլորտում: Ռեկտորը տեղեկացրեց, 

որ համալսարանում եկեղեցականների մասնակցությամբ զանազան թեմաների շուրջ պար­

բերաբար տեղի են ունենում քննարկումներ, կազմակերպվում են նաեւ ուխտագնացություն­

ներ: Նա  վստահությամբ նշեց, որ Հա յոց Հայրապետի գործունեությունը լավագույն գրավա­

կանն է երիտասարդների մեջ ազգային նկարագրի պահպանման:

Այնուհետեւ ներկաներին իր Հայրապետական օրհնությունն ու պատգամը հղեց Ամե­

նայն Հա յոց Կաթողիկոսը: Վեհափառ Հայրապետն իր գնահատանքը հայտնեց համալսա­

րանի ռեկտորին, դասախոսական կազմին, ուսումնական եւ ուսանողական խորհուրդներին: 

Դիմելով ուսանողներին' Նորին Սրբությունն անդրադարձավ մանկավարժի մասնագի­

տության կարեւորությանը, որին կոչվածները մատաղ սերնդին ազգային ոգով, առ Հ ա յ­

րենին եւ Եկեղեցին սիրով կրթելու եւ դաստիարակելու բարձր պատասխանատվություն եւ 

առաքելություն են ստանձնում: Վեհափառ Հայրապետը նշեց, որ ազգային մեր անդաստա­

նում բարի հունդերի կողքին հաճախ սերմանվում են նաեւ ազգային կյանքին սպառնացող 

չար հունդեր, որոնց բացառման համար եւս մեծ է ապագա մանկավարժների պատասխա­

նատվությունը:

Այնուհետեւ Նորին Սրբությունը պատասխանեց դասախոսների եւ ուսանողների հար­

ցերին, որոնք վերաբերում էին քրիստոնեական դաստիարակությանը, ազգապահպանու-

թանր, տարբեր երկրներում հայկական եկեղեցիների եւ կալվածքների պահպանությանր, 
տարբեր կրոնական կազմակերպությունների ու աղանդների գործունեությանր եւ ազգային- 
եկեղեցական կյանքի զանազան խնդիրների: Վերջում Վեհափառ Հայրապետր վերստին 
ուրախություն հայտնեց եկեղեցական կյանքում երիտասարդության ներգրավվածության եւ 
եկեղեցականներին իրենց առաքելության մեջ ցուցաբերվող աջակցության համար. «Եկեղե­
ցին զորեղ է այնքանով, որքանով հզոր է հավատն իր զավակների հոգում, եւ ա յդ առումով 
էական եւ անհրաժեշտ է, որ մեր երիտասարդներր մասնակցություն բերեն եկեղեցական 
կյանքին»:

Հանդիպման ավարտին ռեկտոր Արտուշ Ղուկասյանր Խ. Աբովյանի անվան հայկա­
կան պետական մանկավարժական համալսարանի բարձրագույն' «Խաչատուր Աբովյան» 
մեդալ հանձնեց Գարեգին Բ Ամենայն Հա յոց Կաթողիկոսին' երիտասարդության քրիստո­
նեական դաստիարակության եւ ազգային հոգեւոր նկարագրի պահպանման գործում ունե­
ցած մեծ ներդրման համար:

Հանդիպումն ավարտվեց Հայրապետի «Պա հպանիչ» աղոթքով:
Նորին Սրբությունր համալսարանի գրադարանին նվիրեց վերջին շրջանում Մայր 

Աթոռի կողմից տպագրված գրականություն:

ԿԱՏԱՐՎԵՑ ՄԱՏԵՆԱԴԱՐԱՆԻ ՆՈՐ ՄԱՍՆԱՇԵՆՔԻ 
ՀԻՄՆԱՐԿԵՔԸ

Մայիսի 14-ին Երեւանում Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն 
Հա յոց Կաթողիկոսի հանդիսապետությամբ եւ Հայաստանի Հանրապետության նախագահ 
Սերժ Սարգսյանի ներկայությամբ տեղի ունեցավ Մեսրոպ Մաշտոցի անվան Մատենադա­
րանի նոր մասնաշենքի հիմնարկեքի արարողությունր:

Արարողությանր ներկա էին նաեւ Երեւանի քաղաքապետ տիար Գագիկ Բեգլարյանր, 
Մայր Աթոռի դիվանապետ Տ. Արշակ եպիսկոպոս Խաչատրյանր, Մայր Աթոռի լուսարա­
րապետ Տ. Արարատ եպիսկոպոս Գալթագճյանր, Գեւորգյան հոգեւոր ճեմարանի տեսուչ 
Տ. Սահակ եպիսկոպոս Մաշալյանր, Մայր Աթոռի միաբաններ, նոր մասնաշենքի բարերար 
Սերգեյ Համբարձումյանր, նախագծի հեղինակ Արթուր Մեսչյանր, Մատենադարանի տնօ- 
րենությունր, գիտաշխատողներ:

Արարողության ավարտին Նորին Սրբությունն իր օրհնության խոսքի մեջ մասնավո­
րապես նշեց.

«Այսօր իր առաքելությամբ եւ նշանակությամբ Երեւանի Մատենադարանր համա­
մարդկային մշակույթի մաս է եւ ճանաչված ու գնահատված է գիտական ու մշակութա­
յին միջազգային շրջանակներում: Մատենադարանր շարունակում է իր անփոխարինելի 
առաքելությունր մեր Հայրենիքի ազատ կյանքում, մեր ժողովրդի հավիտենական րնթաց- 
քի ճանապարհին: Գոհություն ենք մատուցում Աստծուն, որ առավել րնդարձակ, րստ ամե­
նայնի կահավորված նոր շենքր կառուցվում է բարեգործության նույն ոգով, առ Հայրենիքն 
ու հայրենական ժառանգությունր նույն սիրով, որոնցով հովանավորվել են Մատենադա­
րանում պահվող մատյաններր, պահպանվել, փրկվել եւ փոխանցվել են մեզ: Մեր գնահա­




